Հավելված
ՀՀ կառավարության 2025 թվականի
«             » «   »  N    -Ն որոշման


ԿԱՐԳ

ՏԵՍԱՀՍԿՄԱՆ ՀԱՄԱԿԱՐԳԵՐԻՆ ՀԱՍԱՆԵԼԻՈՒԹՅԱՆ  ՏՐԱՄԱԴՐՄԱՆ ԵՎ ՏԵՍԱՀՍԿՄԱՆ ԻՐԱԿԱՆԱՑՄԱՆ
1․ Սույն կարգը սահմանում է Հայաստանի Հանրապետության պետական մարմինների (բացառությամբ պաշտպանության նախարարության, արտաքին հետախուզության ծառայության և պետական պահպանության ծառայության), ազգային անվտանգության ծառայության՝ միայն պետական սահմանի անցման կետերում տեղադրված տեսահսկման համակարգերի մասով, տեղական ինքնակառավարման մարմինների, պետական և համայնքային ենթակայության կազմակերպությունների ու հիմնարկների, էլեկտրոնային համակարգերի միջոցով (տեսանկարահանող համակարգերով) հսկվող ավտոկայանատեղեր ունեցող ավտոկայանատեղի գործունեությունը կազմակերպող մարմնի, ավտոմոբիլային տրանսպորտի բնագավառի կառավարում իրականացնող և շտապ օգնության բնագավառի լիազոր մարմինների և օդանավակայանների շինությունների դրսի կողմից տեղադրված տեսահսկման համակարգերին իսկ ավտոմոբիլային տրանսպորտի բնագավառի կառավարում իրականացնող և շտապ օգնության բնագավառի լիազոր մարմինների դեպքում՝ օրենքով նախատեսված համապատասխան տրանսպորտային միջոցների տեսահսկման համակարգերին Ոստիկանության հասանելիության տրամադրման և այդ հասանելիության իրականացման տեխնիկական, կազմակերպչական պահանջները։
2․ Սույն կարգում օգտագործվում են հետևյալ հիմնական հասկացությունները․
1) տեսահսկման համակարգ` տեխնիկական և ծրագրային համալիր, որը ներառում է տեսախցիկներ, տեսագրող սարքեր, սերվերներ և ծրագրային ապահովում, որոնք նախատեսված են տեսանյութերի առցանց դիտման, ձայնագրման, պահպանման, որոնման և ներբեռնման համար․
2) տեսահսկման համակարգին օգտագործողի հնարավորություն` իրավասու աշխատակցին տրամադրվող լիազորություններ և տեխնիկական հնարավորություն՝ տեսահսկման համակարգ մուտք գործելու, տեսախցիկների աշխատանքը դիտարկելու (LIVE և արխիվային ռեժիմներով), տեսանյութեր որոնելու, ներբեռնելու, արտահանելու կամ դիտման համար մատչելի դարձնելու նպատակով՝ ըստ ծառայողական անհրաժեշտության․
3) խիստ նույնականացում` Իրավասու աշխատակցի (ծառայողի)  համակարգ մուտք գործելու իրավունքի հաստատում՝ օգտագործելով ծրագրային և ապարատային գործիքների կիրառմամբ տվյալ անձի ինքնության հետ հստակ նույնականացնելու ավտոմատացված գործիքը:
4) իրավասու աշխատակից (ծառայող)` անձ, որը լիազորված է տեսահսկման համակարգ մուտք գործելու և տվյալների մշակման գործողություններ կատարելու համար․
5) լոգավորում (էլեկտրոնային գրանցամատյան)` էլեկտրոնային գրառում, որը ֆիքսում է աշխատակցի կողմից տեսահսկման համակարգ մուտք գործելու բոլոր գործողությունները՝ ներառյալ մուտքի ամսաթիվը, ժամը, մուտք գործած աշխատակցի նույնականացման տվյալները և մուտքի նպատակը․
6) տեսանյութի մետատվյալներ` տեսագրության հետ կապված համակարգի ավտոմատ գեներացրած տեղեկություններ՝ ներառյալ տեսագրության ամսաթիվը, ժամը, ներբեռնման ամսաթիվը, ջրանշանը, սարքի անվանումը, տեսախցիկի կոորդինատները կամ համարը։
2․ Սույն կարգի 1-ին կետով նախատեսված մարմինները (կազմակերպությունը), իրենց տեսահսկման համակարգերին հասանելիություն տրամադրում են Ոստիկանության կողմից ներկայացված միջնորդագրի հիման վրա, մասնավորապես՝
1) Հայաստանի Հանրապետության պետական մարմինները (բացառությամբ պաշտպանության նախարարության, արտաքին հետախուզության ծառայության և պետական պահպանության ծառայության), տեղական ինքնակառավարման մարմինները, պետական և համայնքային ենթակայության կազմակերպություններն ու հիմնարկները, էլեկտրոնային համակարգերի միջոցով (տեսանկարահանող համակարգերով) հսկվող ավտոկայանատեղեր ունեցող ավտոկայանատեղի գործունեությունը կազմակերպող մարմինը, օդանավակայանները հասանելիություն են տրամադրում Ոստիկանությանը՝ իրենց տարածքում շինության դրսի կողմից տեղադրված տեսահսկման համակարգերին․
2) Ազգային անվտանգության ծառայությունը հասանելիություն է տրամադրում Ոստիկանությանը՝ պետական սահմանի անցման կետերում տեղադրված տեսահսկման համակարգերին․
3) ավտոմոբիլային տրանսպորտի բնագավառի կառավարում իրականացնող և շտապ օգնության բնագավառի լիազոր մարմինները հասանելիություն են տրամադրում Ոստիկանությանը՝ օրենքով նախատեսված համապատասխան տրանսպորտային միջոցների տեսահսկման համակարգերին:
3․ Սույն կարգի 1-ին կետով նախատեսված մարմինները (կազմակերպությունները), փոխգործակցելով Ոստիկանության հետ, տրամադրում են սույն կարգի 2-րդ կետում նշված տեսահսկման համակարգերին հասանելիություն՝ Ոստիկանության կողմից ներկայացված միջնորդագիրը ստանալուց հետո՝ մեկամսյա ժամկետում:
4. Հասանելիությունը տրամադրվում է միջանկյալ ծրագրով տեսահսկման համակարգերին ցանցի կամ համացանցի միջոցով Ոստիկանության կողմից միանալու ձևաչափով:
5. Սույն կարգի 2-րդ կետով նախատեսված տեսահսկման համակարգերին հասանելիությունը պետք է ներառի՝
1) տեսահսկման համակարգին օգտագործողի հնարավորություն․
2) առցանց ռեժիմով տեսախցիկների կենդանի (LIVE) տեսանյութի դիտման հնարավորություն․
3) առցանց ռեժիմով տեսախցիկների կենդանի (LIVE) տեսանյութի հոսքի (stream) ստացման և պահպանման հնարավորություն․
4) առցանց ռեժիմով տեսանկարահանող սարքից տեսախցիկների տեսանյութի դիտման հնարավորություն․
5) առցանց ռեժիմով տեսանկարահանող սարքից տեսախցիկների տեսանյութի բեռնման, արտահանման հնարավորություն․
6) առցանց ռեժիմով տեսանկարահանվող գործողությունների՝ լոգավորման շտեմարանների և դիտման սարքերի հասանելիության հնարավորություն։
6․ Տեսահսկման համակարգիերին հասանելիությունը ապահովվում է միջանկյալ ծրագրային ցանցի միջոցով։
7․  Տեսահսկման համակարգին պատշաճ հասանելիություն ունենալու նպատակով Սույն կարգի 1-ին կետով նախատեսված մարմինները Ոստիկանության կողմից ներկայացված միջնորդագիրն ստանալուց հետո իրենց տեսահսկման համակարգերը միջանկյալ ծրագրին միացնում են ոստիկանությանը տրամադրելով տեսահսկման համակարգերի օգտանունը, գաղտնաբառը, հավաստագիրը, ինչպես նաև համաձայնեցված ձևաչափով մուտքի այլ տվյալներ։
8․  Տեսահսկման համակարգերի հասանելիությունը տրամադրվում է ոստիկանությանը՝ առանց անհարկի ձգձգումների՝ ապահովելով սահուն և անընդհատ կապ։
9. Սույն կարգի 1-ին կետով նախատեսված մարմինը (կազմակերպությունը), սույն կարգի 2-րդ կետին համապատասխան նոր տեսահսկման համակարգ տեղադրելու դեպքում, տեղադրումից հետո՝ երեք աշխատանքային օրվա ընթացքում, այդ մասին գրավոր տեղեկացնում է Ոստիկանությանը: Նոր տեղադրված տեսահսկման համակարգերին հասանելիությունը տրամադրվում է սույն կարգին համապատասխան:
10. Տեսահսկման համակարգը շահագործումից հանելու, վերանորոգելու կամ փոխարինելու դեպքում, համապատասխանը մարմինը (կազմակերպությունը), այդ մասին գրավոր տեղեկացնում է Ոստիկանությանը՝ ոչ ուշ, քան երեք աշխատանքային օր առաջ: Եթե սույն կետում նշված գործողություններն իրականացվում են առանց նախնական պլանավորման, ապա Ոստիկանությունը տեղեկացվում է այդ գործողությունների մեկնարկից հետո՝ անհապաղ:
11․ Սույն կարգի 1-ին կետով նախատեսված մարմինները, կազմակերպությունները և հիմնարկները պարտավոր են ապահովել ինտերնետ կապի և սերվերի բավարար թողունակություն և տեսահսկման համակարգերի տեսագրությունները պահպանել առնվազն 15 օր՝ ինքնաշխատ եղանակով: Տեսագրությունները պահպանելու Տեխնիկական ապահովումն իրականացվում է սույն կարգի 1-ին կետով նախատեսված մարմինների կողմից։
12․ 15 օրից ավելի տեսագրությունների պահպանման անհրաժեշտության դեպքում այն ծրագրային ապահովման միջոցով առանձնացվում և պահվում է կրիչների վրա, որոնք պետք է գտնվեն մշտական հսկողության ներքո:
13․ Ոստիկանությունը պարտավոր է պահպանել տեսագրությունների անձնական տվյալների գաղտնիությունը՝ «Անձնական տվյալների պաշտպանության մասին» օրենքի համաձայն։
14․ Տեսահսկման համակարգերի հասանելիուցյան տեխնիկական խափանումների դեպքում Սույն կարգի 1-ին կետով նախատեսված մարմինները պարտավոր են անհապաղ տեղեկացնել ոստիկանությանը։
15․ Սույն կարգով նախատեսված միջանկյալ ծրագրին մուտք գործելու իրավունք ունեն իրավասու աշխատակիցները (ծառայողները), որոնց շրջանակը սահմանվում է ՀՀ ներքին գործերի նախարարի հրամանով:
16․ Միջանկյալ ծրագրում գրանցվում են իրավասու աշխատակիցների (ծառայողների) անձնական նույնականացման տվյալները։
17․ Միջանկյալ ծրագիր մուտք գործելը հնարավոր է միայն գրանցված իրավասու աշխատակիցների (ծառայողների) կողմից՝ խիստ նույնականացման միջոցով։
18.  Միջանկյալ ծրագրին միյանալու յուրաքանչյուր դեպքում իրավասու աշխատակիցը (ծառայողները) լրացնում է՝
1) մուտքանունը և գաղտնաբառը․
2) անունը ազգանունը պաշտոնը և առկայության դեպքում կոչումը․
3) մուտք գործելու նպատակն արտացոլող տեղեկատվությունը.
19. Միջանկյալ ծրագրին միյանալու յուրաքանչյուր դեպք ավտոմատացված կերպով գրանցվում է էլեկտրոնային գրանցամատյանում, որը պետք է ներառի հետևյալ տեղեկությունները՝
 1) Միջանկյալ ծրագիր մուտք գործողի անունը ազգանունը պաշտոնը և (առկայության դեպքում) կոչումը․
2) մուտք գործելու նպատակն արտացոլող տեղեկատվությունը.
3) մուտք գործելու օրը, ամիսը, տարեթիվը, ժամը, րոպեն և վայրկյանը․
4) միջանկյալ ծրագրում իրականացվող յուրաքանչյուր գործողողություն․
5) տեսանյութի մետատվյալները․
6) միջանկյալ ծրագիրից դուրս գալու  օրը, ամիսը, տարեթիվը, ժամը, րոպեն և վայրկյանը։
20․ Առցանց ռեժիմով տեսահսկման դեպքում տեսահսկող սարքի էկրանին պետք է արտացոլվեն ՝
1) առցանց ռեժիմով տեսահսկման իրականացման օրը, ամիսը, տարեթիվը, ժամը, րոպեն և վայրկյանը․
2) այն մարմնի անվանումը, որի տեսահսկամ համակարգերին միանալու միջոցով իրականացվում է առցանց ռեժիմով տեսահսկումը։
21․ Միջանկյալ ծրագրի միջոցով տեսանյութի ներբեռնման յուրաքանչյուր դեպքում տեսանյութի վրա պետք է արտացոլվեն՝
1) տեսանյութի ներբեռնման օրը, ամիսը, տարեթիվը, ժամը, րոպեն և վայրկյանը․
2) «Ներքին գործերի նախարարություն» անվամբ ջրանշանը։
22. Ոստիկանությանը տեսահսկման համակարգերին հասանելիություն ապահովող միջանկյալ ծրագիրը պետք է ունենա այնպիսի ծրագրատեխնիկական լուծումներ, որ՝
1) բացառի երրորդ կողմի անօրինական մուտքը տեսահսկման համակարգեր, ինչպես նաև դրանցից ձայնագրում, ոչնչացում, վերափոխում, ուղեփակում, կրկնօրինակում, տարածում և այլ անօրինական միջամտություն իրականացնելու հնարավորությունը․
2) հայտնաբերի և անհապաղ ազդարարի տեսահսկման համակարգեր ապօրինի մուտքերի, դրանցում ֆունկցիոնալ շեղումների կամ կասկածելի ակտիվությունների մասին:
23. Տեսահսկման իրականացման ընթացքում սույն կարգի 22-րդ կետում նշված միջամտության կամ շեղումների փաստի կամ կասկածի դեպքում՝ Ոստիկանության իրավասու աշխատակիցը (ծառայողը) անհապաղ այդ մասին հայտնում է իր անմիջական ղեկավարին՝ զուգահեռաբար ինքնուրույն միջոցներ ձեռնարկելով խնդրի հաղթահարման ուղղությամբ:  

